
Tras Daesh, existe solucion politica para Siria?

Description

Ante a progresiva e constante perda militar de territorio e capacidades do Estado Islamico, actualmente diluido en bolsas
illadas da divisoria sirio-iraqui ou en areas desérticas (sen poboacions significativas baixo o seu control), comeza a
asumirse a necesidade dun plan para o post-conflito. Recentemente o presidente Vladimir Putin aseguraba que a
“operacion militar” en Siria atopabase a piques de rematar e que imperaba centrarse nunha “saida politica” para o conflito.
Nesta senda parecen discorrer as posturas de Irdn e Turquia, materializandose na reunion trilateral de presidentes do
pasado 22 de novembro en Sochi.

Ante a progresiva e constante perda militar de territorio e capacidades do Estado Islamico, actualmente diluido en bolsas
illadas da divisoria sirio-iraqui ou en areas desérticas (sen poboacions significativas baixo o seu control), comeza a
asumirse a necesidade dun plan para o post-conflito. Recentemente o presidente Vladimir Putin aseguraba que a
“operacion militar” en Siria atopabase a piques de rematar e que imperaba centrarse nunha “saida politica” para o conflito.
Nesta senda parecen discorrer as posturas de Irdn e Turquia, materializandose na reunion trilateral de presidentes do
pasado 22 de novembro en Sochi.

Sen embargo, a multitude de actores en liza, a maltiples niveis(1) e con axendas propias e contrapostas, parece dificultar o
camifio cara unha solucién comuin que satisfaga a tédalas partes. Pero, polo presente, parece que a via ou a “Pax Siria” de
Putin semella levar vantaxe ante a falta de iniciativa e peso, por vontade ou conxuntura sociopolitica, do resto de cabezas
visibles da influencia rexional e internacional, EUA e Arabia Saudita.

No referente ao Daesh e 0 papel a xogar no espazo medio-curto, a estratexia parece orientarse cara a posible adaptacion
a esquemas de insurxencia, aproveitando os espazos desérticos nos que mantén presenza e realizando ataques de
desgaste contra cidades e estamentos militares, politicos e sociais, & espera da posible reconfiguracién do escenario
xeopolitico. Sen embargo, existen outras alternativas ou posibles escenarios, polo que a aproximacion estimativa debe
darse con cautela.

Tralo colapso do “Estado” do Daesh

A recente expulsion da organizacion xihadista dos Ultimos redutos significativos (Deir Ezzor, Abu Bukamal, Al Qaim),
sumado as derrotas en Ragga e Mosul e a recente perda do control da fronteira con Irag, determina a insostibilidade do
proxecto e reflicte na perda masiva de capacidades materiais, técnicas e humanas.

Este novo paradigma esixe a organizacion terrorista unha reformulaciéon das slas bases e principios, unha ruptura co
proxecto expansivo froito daquela peculiar asociacién de antigos militares iraquies e a insurxencia xihadista.

Os Ultimos acontecementos semellan indicar que esta reconversion e a asuncion da derrota do pseudo califato xa se esta
a producir. A desbandada de gran parte das forzas do Daesh cara zonas desérticas, especialmente notoria trala entrada de
tropas regulares leais ao réxime de Bashar al-Asadd en AbuBukamal, e a realizacion de “razzias” en territorios e
poboacions xa controladas por outros actores, denotan un cambio estratéxico.

Isto non quere dicir que deixen de producirse conquistas e ocupacions puntuais ou presenza relativamente estable en
certos enclaves rurais, pois resulta algo esencial para manter unha area de influencia dende a que poder actuar. Neste
suposto predominaria, por tanto, unha adopcion de “formas asimétricas e irregulares de combate (guerra de guerrillas,
terrorismo) [...] ou no desenvolvemento de pactos de colaboracion con outras estruturas insurxentes ou actores locais
cunha axenda compartida, que non impliquen a perda da suUa sinal distintiva e permitan continuar promovendo o seu
discurso e obxectivos™(?).

A paulatina preeminencia cara unha certa clandestinidade, englobada nunha estratexia de desgaste para forzar unha
conxuntura sociopolitica conveniente para as sUas aspiracions, atopase profundamente ligada a dificultade para establecer

canles de abastecemento e circulacion cara zonas con presenza de grupos bandeira e o debilitamento sistémico da sta
estrutura de captacion (especialmente a nivel de recrutamento estranxeiro). Do mesmo xeito, tamén se aprecia unha
exponencial emerxencia de células durmintes en areas baixo control de forzas gobernamentais ou opositoras.

Debemos recordar que a “clandestinizacion” e as estratexias de insurxencia conforman a idiosincrasia xerminal do grupo,
dende o éxodo de muiaidins trala invasién de Afganistan (2001) e o seu asentamento e contacto con estruturas locais no
Iraq post-Saddam Hussein, medrando ata as dimensiéns acatadas en 2014. Polo que, ante o complexo panorama politico
e estratéxico futurible, poderia representar unha opcién de gran valor, tentando emular un escenario cofiecido e dende o
gue obtiveron plausibles resultados, cun potencial perigo pola experiencia e tecnificacion adquirida e a capacidade de
difusion e proxeccion global actual, ao albor do ciberespazo.

Paralelamente ao escenario que estamos a tratar, existe a posibilidade dun intento por reconstruir o proxecto de califato en
areas polo presente mais favorables, cunha presenza consolidade de grupos afins (Sahel, Caucaso, Sueste asiatico etc.),
ainda que dadas as circunstancias seria dificil que se erixise dende a estrutura matriz xurdida en Iraq e Siria.

Xestion do “post-conflicto”: a iniciativa rusa e a cuestion kurda

Conforme o “inimigo comun” perde presenza e capacidades ante o avance das coalicidbns maioritarias, e proliferan as
zonas de distension ao longo do pais, comeza a enarborarse o discurso da solucién politica para Siria, dun proxecto de
pacificacion ou “reconciliacion nacional”.

Pese ao significativo escepticismo que supon dita retérica, 0 que si parece claro é que o tempo de xestionar o panorama
sociopolitico resultante desta longa guerra civil esta por chegar, unha xestion na que a axenda local non semella ser o
primordial.

Nesta carreira por dirimir o xogo de influencias, sen lugar a dibidas, leva a iniciativa a Rusia de Vladimir Putin. O papel
predominante, a través de conversacions e acordos de paz paralelos a ONU (Astana), a conxuntura actual que parece
escorar aos demais actores relevantes cara a 6rbita de Moscova, e a situacioén militar favorable ao eixo pro-gobernamental,
supofien a consolidacion e triunfo da iniciativa posta en marcha en 2015.

A pasada cimeira de Sochi remarca esta nova realidade xeopolitica da rexion, con Irdn e Turquia materializando un
achegamento de posiciéns e reparto de influencias baixo o paraugas ruso, que parece ter desprazado o papel de EUA
coma arbitro na rexion.

Por unha banda, Iran consolida o seu papel preponderante coma actor rexional e asegurase o ansiado corredor Siria-lrag-
Iran; Turquia, valedor de grupos rebeldes e turcomanos do norte do pais, parece agora mais preocupada pola presenza
kurda nas suas fronteiras (as que vincula co PKK); mentres que Rusia afianza a sUa presenza en Oriente Medio (bases
militares, acordos comerciais, etc.), revalidase coma actor internacional de primeiro nivel e redesefia 0 mapa da rexion.

Do mesmo modo, o factor econdmico e xeopolitico resulta esencial nesta reorientacion de forzas, sobre todo tendo en
conta os desefios do futurible mapa de explotaciéns e transporte de hidrocarburos, certamente favorable aos intereses de
Moscova, Ankara e Teheran. Asi como diversos factores coxunturais, como a recente decision do presidente Donald
Trump de recofiecer a Xerusalén coma capital do Estado de Israel, causando un crecente malestar no executivo turco,
afondando a crecente brecha entre ambolos paises e reforzando as posicions e o achegamento cara o eixo ruso.

E todo isto sucede ante a paulatina perda de influencia de Arabia Saudita no pais, principal sustento de numerosos grupos
opositores. Ben sexa pola conxuntura actual do reino, inmerso nunha purga e recomposicién interna dos grupos de poder
(auspiciada polo principe herdeiro Mohammed Bin Salman), ou polos continuos reveses na sUa politica exterior en lemen e
Libano, o seu papel preponderante coma arbitro da oposicion parece diluirse progresivamente. Do mesmo xeito, a
influencia de Qatar en certos grupos do norte do pais (principalmente Hay't Tahrir al-Sham) viuse comprometida trala
ruptura de relaciéns con reino saudita e o posterior bloqueo do pais.

Finalmente atopamonos coa cuestion kurda, principal reduto da influencia norteamericana no pais. As capacidades
militares e politicas da coalicion Syrian Democratic Forces (SDF), que dominan o territorio comprendido ao leste do
Eufrates e a rexion fronteiriza con Turquia ao noroeste, unido as aspiracions en materia sociopolitica, poderian fomentar
un novo foco de conflito.

Se ben é certo que ata o de agora mantense unha politica tacita de non agresion coas forzas pro-gobernamentais, salvo

alguns incidentes puntuais, de feito existen certas areas nas que ambalas forzas coordinan as slias accions en presenza
(Manijib).

Sen embargo, as aspiracions federalistas manifestadas polos representantes das SDF parecen ter dificil encaixe non
proxecto do goberno de Al-Assad e, pese a que se ten falado moito sobre a posible “balcanizacion” de Siria, a tenor das
circunstancias esta non parece que se vai a levar a cabo, ao menos de feito (mais ben coma areas de influencia). E aqui
onde poderian confrontar as posturas, tendo en conta tamén que amplas zonas petroliferas de Deir Ezzor atépanse baixo
o0 paraugas da coalicion, algo que recentemente detonou un conflito no vecifio Iraq (Kirkuk).

Tampouco parece que as forzas kurdas vaian a renunciar aos territorios controlados con tanta facilidade coma no
escenario iraqui, ante a presion gobernamental, nin tampouco parece que os EUA (pese ao “illacionismo” enarborado polo
seu presidente) vaian a renunciar a sta influencia na zona a través do grupo, sen obter nada a cambio polo menos.

Polo tanto, a cabida de ambolos proxectos parece presentarse coma o principal escollo a encaixar no futuro sirio, tendo en
conta a preponderancia dos dous blogues e a constancia de que a continuidade do réxime de Bashar al-Asad semella
asegurada, ao menos no curto-medio prazo.

Por outra banda, a progresiva perda de apoios ou a confluencia de intereses na orbita rusa, sitla a parte dos grupos
opositores ante a perspectiva da aceptacion forzosa do novo status quo, mais ainda tendo en conta o progresivo
protagonismo e control territorial das forzas de caracter islamita e xihadista na provincia de Idlib (situacién impulsada por
actores externos), ultimo gran reduto da oposicion siria.

